
Vanoggend in die nuus:
# Sink wat Vedanta Zinc International myn bestempel as lewensreddende kommoditeit
[bookmark: _Hlk163803385][bookmark: _Hlk159569205][bookmark: _Hlk159914895][bookmark: _Hlk160087697][bookmark: _Hlk160001628][bookmark: _Hlk161813626]# Khâi Ma Gemeenskapslede kan hul stemme laat hoor vanaand by Radio Nfm se politieke debat 
# EN: Polisie in Kimberley arresteer vier verdagtes op dwelmaanklagte


Goeiemôre, ek is Bernadine Hein met die nuus om 9


# Vedanta Zinc International (VZI) is 'n groep sinkbates geleë in Suid-Afrika en Namibië, wat besit word deur die 6de grootste Diversified Resources Company in die wêreld, Vedanta Beperk. Die sink wat VZI myn is deur die Verenigde Nasies as 'n "lewensreddende kommoditeit" bestempel? Meer as 2 miljard mense word geklassifiseer met 'n sink-tekort en is 'n beduidende gesondheidsprobleem in ontwikkelende lande, veral onder jong kinders. Die neem van 'n sinkaanvulling red honderdduisende lewens elke jaar!  Daar is 25% van die bevolking wêreldwyd wat 'n sinktekort het en na raming sterf 16 000 kinders jaarliks aan sinktekortverwante kwessies. 


# Soos ons gemeenskap gereed maak vir die komende verkiesing wat gaan plaasvind op 29 Mei 2024, is dit van kardinale belang dat die gemeenskappe ingeligte besluite nem by die stembus. 
Marsilino MacDonald doen verslag – CLIP 


# Die polisie in Kimberley in die Noord-Kaap het vier verdagtes vir die besit van dwelms in hegtenis geneem. Die Operasie Vala Umgodi-span het drie verdagtes in hegtenis geneem nadat hulle inligting oor dwelmverkope naby die Dingaan-hostel, ‘n perseel in Galeshewe, en in die omgewing van Barkleyweg ontvang het. Die span het toe ‘n 30-jarige man in hegtenis geneem wat tydens ‘n stop-en-deursoek-operasie van ‘n beweerde dwelmhandelaar weggery het. ‘n Polisiewoordvoerder, sersant Molefi Shemane, sê beamptes het beslag gelê op mandrax-tablette met ‘n geraamde straatwaarde van 65-duisend rand. – CLIP 

# Die minister van Elektrisiteit, Kgosientsho Ramokgopa, sê die regering wil gebruik maak van die oortollige elektrisiteit wat deur Onafhanklike Kragprodusente vervaardig word. Ramokgopa sê Eskom kan weens kontrakbeperkings nie oortollige elektrisiteit van hierdie produsente koop nie. Die staatsbeheerde elektrisiteitsprodusent het dit nou al meer as 20 dae agtereenvolgens daarin geslaag om beurtkrag te vermy. Ramokgopa sê die oortollige elektrisiteit kan gestoor en gebruik word om te verhoed dat dit in die winter uitloop.

# Die VF Plus sê dit is oop vir die vorming van koalisies met politieke partye wat nie deel van die Veelpartyhandves is nie. Die VF Plus is deel van die 11 politieke partye wat hoop om die regerende ANC ná vanjaar se verkiesing te ontsetel. Die Party sê hy wil met partye praat wat sy waardestelsel deel. Politieke ontleders het voorspel dat Suid-Afrika ná vanjaar se verkiesing deur ’n koalisieregering regeer kan word.

# Die voormalige minister van Finansies, Trevor Manuel, het die regerende party gekritiseer omdat hy nie daarin geslaag het om Suid-Afrika se sosio-ekonomiese uitdagings aan te spreek nie. Manuel beklemtoon korrupsie, swak oordeel en ondoeltreffende beleid as van die regering se grootste probleme. Die Apartheid-veteraan het die regering se prestasie oor die eerste 30 jaar van demokrasie beoordeel. Hy sê die versuim om armoede, ongelykheid en werkloosheid aan te spreek het die regering se prestasies oor hierdie tydperk verreken.

Ons hooftrekke vir die uur was:
# Sink wat Vedanta Zinc International myn bestempel as lewensreddende kommoditeit
# Khâi Ma Gemeenskapslede kan hul stemme laat hoor vanaand by Radio Nfm se politieke debat 
# EN: Polisie in Kimberley arresteer vier verdagtes op dwelmaanklagte

Die 9uur Afrikaanse Nuusbulletin was moontlik gemaak deur Vedanta Zinc International 

Dit is die einde van die nuus vir die uur, die volgende nuusbulletin volg 12uur in Nama. Die bronne vir die nuusbulletin was Radio Nfm nuus, in samewerking met Newskoop. 



